
“నా చేతిని తన రెండు చేతుల మధ్యకు తీసుకుని, ఖుర్’ఆన్
లోని సూరాను బోధించినట్లుగా, రసూలుల్లాహ్ సల్లల్లాహు

అలైహి వసల్లం నాకు ‘తషహ్హుద్’ ను నేర్పించినారు

అబ్దుల్లాహ్ ఇబ్న్ మస్’ఊద్ రజియల్లాహు అన్హు ఉల్లేఖనం : “నా చేతిని తన రెండు చేతుల
మధ్యకు తీసుకుని, ఖుర్’ఆన్ లోని సూరాను బోధించినట్లుగా, రసూలుల్లాహ్ సల్లల్లాహు

అలైహి వసల్లం నాకు ‘తషహ్హుద్’ ను నేర్పించినారు; “అత్తహియ్యాతు లిల్లాహి,
వస్సలవాతు, వత్తయ్యిబాతు, అస్సలాము అలైక అయ్యుహన్నబియ్యు వ రమ్హతుల్లాహి వ
బరకాతుహు, అస్సలాము అలైనా వ అలా ఇబాదిల్లాహిస్సాలిహీన్, అష్’హదు అన్’లాఇలాహ

ఇల్లల్లాహు, వ అష్’హదు అన్న ముహమ్మదన్ అబ్దుహు, వ రసూలుహు”. (కొన్ని హదీసులలో) కొన్ని
పదాలున్నాయి వాటిలో “నిశ్చయంగా అల్లాహ్ – ఆయనే శాంతి ప్రదాత. కనుక నమాజులో ‘ఖాయిదా’

స్థితిలో మీరు ఇలా పలకండి “అత్తహియాతు లిల్లాహి, వస్సలవాతు, వత్తయ్యిబాతు,
అస్సలాము అలైక అయ్యుహన్నబియ్యు వ రహ్మతుల్లాహి వ బరకాతుహు, అస్సలాము అలైనా వ అలా

ఇబాదిల్లాహిస్సాలిహీన్”. ఒకవేళ మీరు అలా పలికినట్లయితే అది భూమ్యాకాశాలలో ఉన్న
నీతిమంతులైన అల్లాహ్ దాసులందరికీ అది చేరుతుంది; (తరువాత ఈ పలుకులతో పూర్తి
చేయండి) “అష్’హదు అన్’లా ఇలాహ ఇల్లల్లాహు, వ అష్’హదు అన్న ముహమ్మదన్ అబ్దుహు వ

రసూలుహు”; తరువాత దాసుడు తాను కోరిన ఏ దుఆనైనా ఎంచుకోవచ్చును.”
[ప్రామాణికమైన హదీథు] [అల్ బుఖారీ మరియు ముస్లిం నమోదు చేసినారు]

ప్రవక్త  సల్లల్లాహు  అలైహి  వసల్లం  అబ్దుల్లాహ్  ఇబ్న్  మస్’ఊద్  (రజియల్లాహు  అన్హు)  కు
“తషహ్హుద్” పఠించడాన్ని నేర్పించినారు. అది నమాజులో పఠించబడుతుంది. ఇబ్న్ మస్’ఊద్ యొక్క
ధ్యాస  అంతా  తన  వైపు  ఉండేలా,  ఆయన  చేతిని  తన  రెండు  చేతుల  మధ్య  తీసుకుని,  ఖుర్’ఆన్  లోని
సూరాను  బోధించినట్లుగా  ప్రవక్త  సల్లల్లాహు  అలైహి  వసల్లం  ఇబ్న్  మస్’ఊద్  రజియల్లాహు
అన్హు  కు  తషహ్హుద్  పఠించడాన్ని  నేర్పించినారు.  తషహ్హుద్’ను  బోధించడం  పట్ల  ప్రవక్త
సల్లల్లాహు  అలైహి  వసల్లం  వారి  శ్రధ్ధ  –  వారు  తషహ్హుద్  లోని  ప్రతి  పదమూ  మరియు  దాని
అర్థాన్ని  అదే  విధంగా  ఉద్దేశ్యించినారని  ఏ  విధంగానైతే  వారు  బోధించినారో  –  అనే  విషయం
అర్థమవుతున్నది.  ప్రవక్త  సల్లల్లాహు  అలైహి  వసల్లం  ఇలా  పలికినారు:  “అత్తహియ్యాతు
లిల్లాహి”  “అన్ని  రకాల  శుభ  వచనాలు,  శుభాకాంక్షలు,  మరియు  శుభాభివందనాలు  అన్నీ  కేవలం
అల్లాహ్ కొరకే.” “అత్తహియ్యాతు” అంటే పూజ్య భావాన్ని, గౌరవాన్ని, ఆరాధనను సూచించే అన్ని
రకాల  వచనాలు,  పదాలు  మరియు  ఆచరణలు  అని  అర్థం.  అవన్నీ  కూడా  కేవలం  సర్వ  శక్తిమంతుడు,
సర్వోన్నతుడు అయిన అల్లాహ్ కు మాత్రమే అర్హమైనవి.  “అస్సలవాతు” అంటే ఒక ముస్లిం ప్రతి
దినము  ఆచరించే  నమాజులు  అని  అర్థము  “సలాహ్”  లేక  “నమాజు”  పేరిట  సుపరిచితమైన  ఆచరణ  ఇది.
ఇందులో  విధిగా  ఆచరించవలసిన  నమాజులు  (ఫర్జ్  నమాజులు),  మరియు  స్వచ్ఛందంగా  ఆచరించవలసిన
నమాజులు (నఫీలు నమాజులు) ఉన్నాయి. “అత్తయ్యిబాతు” – అంటే మంచి విషయాలన్నీ. అంటే – అన్ని
మంచి  మాటలు,  మంచి  పనులు,  పరిపూర్ణతను  సూచించే  అన్ని  మంచి  గుణగణాలు.  ఇవన్నీ  కూడా  కేవలం
అల్లాహ్ కొరకు మాత్రమే అర్హమైనవి. “అస్సలాము అలైక అయ్యుహన్నబియ్యు, వ రహ్మతుల్లాహి వ
బరకాతుహు”  అంటే  “ఓ  ప్రవక్తా!  నీపై  అల్లాహ్  యొక్క  శాంతి,  శుభాలు,  మరియు  ఆయన  కరుణ

ఉండుగాక”  అని  అర్థము.  అది  ప్రవక్త  సల్లల్లాహు  అలైహి  వసల్లం  కొరకు  అల్లాహ్’ను
ప్రార్థించుట, ఆయనకు దుఆ చేయుట – ప్రతి దుఃఖము నుండి మరియు ప్రతి ఆపద మరియు హాని నుండి
ప్రవక్త సల్లల్లాహు అలైహి వసల్లం యొక్క క్షేమం కొరకు,  అదే విధంగా అన్ని రకాల శుభాలలో
ఆయనకు  వృద్ధి  కలగాలని,  ప్రతి  శుభము  ఆయనకు  సమృద్ధిగా  లభించాలని  దుఆ  చేయుట.  “అస్సలాము
అలైనా వ అలా ఇబాదిల్లాహిస్సాలిహీన్” “మాపై మరియు నీతిమంతులైన అల్లాహ్ దాసులందరిపై
శాంతి  మరియు  శుభాలు  కురియుగాక”  ఇది  భూమ్యాకాశాలలో  ఉన్న  ధర్మపరాయణుడూ,  నీతిమంతుడైన
అల్లాహ్ యొక్క ప్రతి దాసుని కొరకు చేయు దుఆ.  “అష్’హదు అన్’లా  ఇలాహ ఇల్లల్లాహ్”  అల్లాహ్
తప్ప  ఆరాధనలకు  అర్హుడైన  నిజ  ఆరాధ్యుడు  ఎవరూ  లేరు  అని  నేను  సాక్ష్యమిస్తున్నాను.”  ఆ
సాక్ష్యపు  వాక్యాన్ని  పలకడం  అంటే  –  అది  ఒక  రకమైన  ఒప్పుకోలు,  స్వీకృతి  –  అల్లాహ్  తప్ప
ఆరాధనలకు  అర్హుడైన  నిజ  ఆరాధ్యుడు  ఎవరూ  లేరు  అని  హృదయపూర్వకంగా  ఒప్పుకుంటున్నాను
మరియు  దానిని  స్వీకరిస్తున్నాను”  అని.  “వ  అన్న  ముహమ్మదన్  అబ్దుహు  వ  రసూలుహు”  “మరియు
ముహమ్మద్  సల్లల్లాహు  అలైహి  వసల్లం  అల్లాహ్  యొక్క  దాసుడు  మరియు  ఆయన  సందేశహరుడు  అని
నేను  సాక్ష్యమిస్తున్నాను”  అలాగే  నేను  ప్రవక్త  ముహమ్మద్  సల్లల్లాహు  అలైహి  వసల్లం
అల్లాహ్  యొక్క  దాసుడు  అనే  విషయాన్ని  మరియు  ఆయన  తెచ్చిన  సందేశము  అంతిమ  సందేశము  అనే
విషయాన్ని  నేను  అంగీకరిస్తున్నాను  మరియు  స్వీకరిస్తున్నాను.  నమాజులో  ఈ  విధంగా
తషహ్హుద్  పలికిన  తరువాత  –  ప్రవక్త  సల్లల్లాహు  అలైహి  వసల్లం  "నమాజు  ఆచరిస్తున్న  వాడు
అతనికి నచ్చిన, లేక అతనికి ఇష్టమైన ఏ దుఆనైనా చేసుకోవచ్చు" అన్నారు.

